
前言

　　华佗治病之法，专注重于刳肠湔胃，不专事方药，其法盖于今之言西医者无殊。
史策昭垂，固夫人而知矣。
惟其治病之方书，被收时以予狱吏，狱吏畏法不敢受，佗即索火烧之，由是其书遂致失传。
是又言医术者，所同为扼腕太患者也！
庸讵知天地之奇，久则必宣。
况方书攸关民生生命与苦乐，视其他载籍为尤重，所至必有神物呵护之，讵能任其湮没而不彰耶。
岁在戊午，于役皖北，奉职于淮泗道尹公署。
公余少暇，辄搜罗古籍以资消遣。
其年季冬，因公往亳调查学务，晤县立高等小学校校长姚君侗伯。
相与讨论学艺，间及典籍。
姚君博闻强识，且家富收藏，暇日即邀与观书于墨海楼。
楼凡五楹，盖建于逊清雍、乾之间，其高祖父季虔先生所经营也。
余得此良晤，不忍遽舍去，凡流连浃旬，得尽观其所藏。
中有华佗方书，尤为平时所渴望而不得见之秘籍。
且内有孙真人及徐灵胎先生序各一，于是书之原由，叙述綦详。
姚君先人，盖欲付梓而不果者。
余谓姚君，昔张文襄视学西蜀。
尝谓凡有力好事之人，若自揣德业学问，不足过人，而欲求不朽者，莫如刊布古书。
则其书终古不废，而刊书之人，亦与之终古不泯。
况方书关系民命，视刊布其他古籍，为尤有裨益。
图不朽，利民生，承先志，一举而数善备焉。
姚君重韪余请，即以剞劂之事相委。
比来海上，与诸同志商榷，佥谓是书所列各方，虽间有分两过大，不合于今人者，然病家果能斟酌用
之，其奏效必伟。
且书中如麻沸散及神膏等配合之法。

内容概要

《华佗神医秘传》，原题“古代真本”，[汉]华佗元化撰；[唐]孙思邈编集。
    全书共二十二卷，卷一为华佗论病理秘传，叙诊断之奥秘：卷二为华佗临症秘传，明治疗之心法；
卷三为华佗神方秘传，收麻沸散、神膏等许多为其他医书所未载的原方；卷四至卷十九，分述内科、
外科、妇科、产科、儿科、眼科、耳科、鼻科、齿科、喉科、皮肤科、伤科、结毒科、急救法、治奇
症法、兽医科等药方1100余方；卷二十为制炼诸药法；卷二十一为养性服饵法；卷二十二为附华佗注
《仓公传》。
本书对研究祖国医学和指导中医临床有重要参考价值。
    本书据1922年古书保存会藏版，上海大陆图书公司排印本校点，订正讹误，并加了必要的注释。

章节摘录

　　华佗救缢死神方　　凡自缢死，旦至暮，虽已冷，必可活。
暮至旦，则难疗。
此谓其昼则阳盛，其气易通；夜则阴盛，其气难通也。
治法先徐徐抱解其绳，不得截断上下，安被卧之。
一人以脚踏其两肩，手挽其发，勿纵之。
一人以手按据胸上，数动之。
一人摩捋臂胫屈伸之，若已僵，但渐渐强屈之。
并按其腹，如是一炊顷.气从口出，呼吸眼开，而犹引按莫置，亦勿苦劳之。
并稍稍与以粥汤，自能回生。
或以：山羊血菖蒲苏叶各二钱人参半夏各三钱红花皂角刺麝香各一钱各为末，蜜为丸，如龙眼核大。
酒化开，即以人口含药水，用葱管送入死人喉内.少顷即活。
此丸神效之极，唯修合之时，以端午日为佳。
（静山按：此迷信说法，配药不一定在端午日，何时均可。
）　　华佗救溺死神方　　以灶中灰布地令厚五寸，以甑倒着灰上。
令死者伏于甑上，使头少垂下。
炒盐二方寸匕，内竹管中，吹下孔中（静山按：下孔即肛门也），即当吐水。
水下因去甑，以死人著灰中，拥身使出鼻口即活。
或以一人，将死者双足反背在肩上，行二里许，则水必由口中而出，乃置之灰内半日，任其不动。

